
Pemakluman 

Jabatan Perangkaan Malaysia (DOSM) sedang melaksanakan Banci Ekonomi 2026 (BE2026), bertemakan “Data Nadi 

Ekonomi Rakyat”. Pelaksanaan Banci Ekonomi kali keenam ini berlangsung dari 5 Januari hingga 31 Oktober 2026. 

BE2026 bertujuan untuk mengumpul data yang menyeluruh dan berstruktur daripada semua pertubuhektarn perniagaan 

berdaftar dan tidak berdaftar di Malaysia, bagi menilai prestasi, struktur serta ciri-ciri ekonomi negara secara 

komprehensif dan berasaskan bukti. 

Malaysia buat julung kalinya telah menduduki tangga pertama (1) di peringkat global dalam laporan dwi-tahunan Open 

Data Inventory (ODIN) 2024/25 yang dikeluarkan oleh Open Data Watch (ODW), mengatasi 197 negara lain. Pencapaian 

ini merupakan lonjakan ketara daripada kedudukan ke-67 dalam penilaian ODIN 2022/23. 

OpenDOSM NextGen adalah medium yang menyediakan katalog data dan visualisasi bagi memudahkan pengguna 

menganalisis pelbagai data dan boleh diakses melalui portal https://open.dosm.gov.my. 

MyLabourHub ialah platform komprehensif yang mengintegrasikan institusi, data dan teknologi 

bagi menyediakan maklumat pasaran buruh yang relevan, tepat dan mudah diakses. Dapatkan data 

pasaran buruh Malaysia melalui MyLabourHub di https://mylabourhub.dosm.gov.my. 

Announcement

The Department of Statistics Malaysia (DOSM) is conducting the Economic Census 2026 (BE2026), with themed “Data 

Nadi Ekonomi Rakyat”. The sixth Economic Census, will be carried out from 5th January to 31st October 2026. BE2026 

aims to collect comprehensive and structured data from all registered and unregistered business establishments in 

Malaysia to assess the nation’s economic performance, structure and characteristics in an evidence-based manner. 

Malaysia, for the first time, ranked as number one (1) globally in the biennial Open Data Inventory (ODIN) 2024/25 report 

released by Open Data Watch (ODW), surpassing 197 other countries. This achievement marks a significant leap from its 

67th position in the ODIN 2022/23 assessment. 

OpenDOSM NextGen is a medium that provides data catalogue and visualisations to facilitate users' analysis and can be 

accessed through https://open.dosm.gov.my. 

MyLabourHub is a comprehensive platform that integrates institutions, data and technology to 

deliver relevant, accurate and accessible labour market information. Access the labour market data for 

Malaysia at https://mylabourhub.dosm.gov.my. 

KATA PENGANTAR 

Penerbitan MyAgriStats 2024 merupakan kompilasi statistik yang menghimpunkan maklumat 

komprehensif sektor Pertanian merangkumi subsektor Tanaman, Ternakan, Perikanan 

Tangkapan, Akuakultur serta Perhutanan & pembalakan. Statistik yang disusun dalam 

penerbitan ini diperoleh daripada pelbagai sumber data pentadbiran agensi serta Banci Ekonomi 

2023 bagi sektor Pertanian. Selain itu, penerbitan ini turut menyediakan maklumat sehingga ke 

peringkat daerah pentadbiran bagi membolehkan analisis yang lebih terperinci. 

Penerbitan ini memperihalkan evolusi dasar bagi sektor Pertanian di Malaysia, diikuti oleh 

ringkasan penemuan, jadual statistik umum, statistik utama mengikut aktiviti pertanian serta 

statistik perdagangan antarabangsa melibatkan negara pengimport dan pengeksport produk 

pertanian di Malaysia. Penerbitan ini juga menyediakan statistik berkaitan inisiatif Kerajaan 

melalui program Taman Kekal Pengeluaran Makanan (TKPM), statistik program pembangunan 

kumpulan sasar, senarai harga runcit dan harga ladang bagi produk pertanian terpilih. Ini diikuti 

statistik Kebun Komuniti di Projek Perumahan Rakyat terpilih dan akhir sekali senarai agensi 

pertanian di negeri dan daerah. 

Penerbitan ini diharapkan dapat menjadi sumber rujukan yang bernilai dalam memperluas 

pemahaman pembaca terhadap statistik pertanian secara menyeluruh. Selain itu, penerbitan ini 

juga diharapkan dapat menjadi panduan yang berguna dalam membantu perancangan serta 

pembuatan keputusan yang lebih tepat, berkesan dan strategik, khususnya dalam pemilihan 

bidang pertanian yang berpotensi untuk diceburi selaras dengan keperluan pasaran serta 

peluang yang tersedia.  

Jabatan Perangkaan Malaysia (DOSM) merakamkan setinggi-tinggi penghargaan atas 

kerjasama semua pihak yang telah membekalkan statistik yang diperlukan dan menyumbang 

secara langsung dan tidak langsung kepada kejayaan penerbitan ini. Setiap maklum balas dan 

cadangan untuk penambahbaikan penerbitan ini pada masa akan datang amat dihargai.  

DATO' SRI DR. MOHD UZIR MAHIDIN  

Ketua Perangkawan Malaysia 

Julai 2026 

EVOLUSI DASAR BAGI SEKTOR PERTANIAN DI MALAYSIA 

Dasar prakemerdekaan tertumpu pada komoditi utama seperti 
getah dan rempah. Hala tuju tersebut diikuti selepas 
kemerdekaan dan dasar pertanian diterbitkan dalam 
rancangan negara seperti Rancangan Malaya Pertama 
(1956-1960), Rancangan Malaya Kedua (1961-1965) serta 
Rancangan Malaysia Pertama (1966-1970). 

Digubal sebagai dasar jangka panjang untuk memacu industri 
dalam cara yang komprehensif. Dasar tersebut memfokuskan 
kepada kemiskinan luar bandar dan jurang pendapatan antara 
petani komersial dan tradisional. 

Edisi ini merupakan versi semakan semula Dasar Pertanian 
Negara Kedua berikutan berlakunya Krisis Kewangan Asia 
1997-1998. Semakan tersebut sebahagiannya dilakukan 
untuk menangani kepentingan sektor pertanian sebagai 
pengeluar makanan kepada negara dengan memfokuskan 
kepada peningkatan bekalan makanan, produktiviti, rangkaian 
antara sektor dan pembangunan secara mampan. 

Sebagai kesinambungan kepada dasar yang sebelumnya, 
edisi ini bertujuan untuk meningkatkan sumbangan sektor 
pertanian kepada pertumbuhan ekonomi negara. Antara 
perkara yang diberi perhatian ialah produktiviti, daya saing, 
R&D, pembangunan modal insan dan penyertaan sektor 
swasta. 

Hasrat DAN 2.0 adalah bagi meningkatkan sumbangan 
ekonomi negara yang akan diukur melalui parameter seperti 
sumbangan sektor agromakanan kepada KDNK negara,     
purata pertumbuhan nilai tambah tahunan, imbangan 
perdagangan makanan CAGR dan kehilangan makanan. 

Dasar prakemerdekaan dan 
Rancangan Ekonomi 

Malaya/ Malaysia 

Dasar Pertanian Negara 
Pertama (1984-1991) 

Dasar Pertanian Negara 
Kedua (1992-1998) 

Dasar Pertanian Negara 
Ketiga (1998-2010) 

Dasar Agromakanan 
Negara (2021-2030) 

Sejak tahun 1948, sektor pertanian di Malaysia telah melalui perkembangan selaras dengan perubahan 
dasar yang mencerminkan fokus negara bagi memajukan industri pertanian. Perubahan ini berlaku 
selaras dengan keperluan semasa, perkembangan ekonomi, cabaran global serta keperluan untuk 
memperkukuh tahap keterjaminan makanan dan daya saing sektor pertanian. Evolusi dasar sektor 
pertanian ini memperlihatkan usaha berterusan dalam menyesuaikan strategi pembangunan pertanian 
agar kekal relevan, mampan dan mampu menyumbang kepada pertumbuhan ekonomi negara serta 
kesejahteraan masyarakat.  

Usaha bersepadu akan dilaksanakan untuk mencergaskan 
semula semua sektor ekonomi iaitu perkhidmatan, pembuatan, 
pertanian, perlombongan  dan pengkuarian serta pembinaan, 
dan merancakkan pertumbuhan industri strategik dan berimpak 
tinggi antaranya pertanian pintar.  

Memberi penekanan khusus dalam menentukan corak 
perancangan fizikal negara dan meliputi corak pembangunan 
guna tanah; pertumbuhan ekonomi; pengekalan dan    
pengurusan sumber; penyepaduan dan penambahbaikan 
rangkaian pengangkutan dan infrastruktur negara; dan 
penaiktarafan kualiti hidup dan kesejahteraan negara. 

Memberi penekanan untuk meningkatkan ekonomi kitaran 
berasaskan Agrikomoditi merangkumi lapan (8) komoditi iaitu 
sawit, getah, kayu-kayan, koko, lada, fiber berasaskan         
tumbuhan (kenaf dan fiber berkaitan), biojisim dan biobahan 
api.  

Dokumen lengkap berkaitan perancangan khusus bagi 
sekuriti makanan negara dan menyediakan Pelan Induk Guna 
Tanah bagi Pengekalan, Pemeliharaan, Pemuliharaan dan 
Peningkatan Kawasan Sumber Makanan Negara Menjelang 
2040.  

Membangunkan kebun komuniti bandar yang sistematik, 
tersusun dan mampan di Malaysia, menyelaras kerjasama di 
antara agensi dan mewujudkan platform bagi menggalakkan 
penglibatan dan kerjasama semua pihak dalam pelaksanaan 
kebun komuniti bandar dan menggalakkan komuniti 
menghasilkan makanan berkualiti bagi menyokong keperluan 
harian.  

Rancangan Malaysia 
Ke-12 

(2021-2025) 

Rancangan Fizikal 
Negara Keempat 

Kajian Perancangan Guna 
Tanah Kawasan Sumber 

Makanan Negara 

Dasar Agrikomoditi 
Negara 

(2021-2030) 

Dasar Kebun  
Komuniti Bandar 

EVOLUSI DASAR BAGI SEKTOR PERTANIAN DI MALAYSIA (SAMB.) 

Dasar ini akan merangkumi pengurusan hutan secara  
berkekalan, pemuliharaan dan perlindungan kepelbagaian  
biologi, mitigasi dan adaptasi perubahan iklim serta            
mengaplikasi teknologi perhutanan. 

Dasar ini mengambil kira kelestarian alam sekitar, sosial dan 
ekonomi melalui tadbir urus hutan yang baik dan amalan   
pengurusan terbaik bagi memastikan perhutanan kekal      
sebagai salah satu guna tanah yang penting dan kompetitif di 
Sabah. 

Dasar ini mengenai perhutanan dan isu-isu yang berkaitan 
dengannya bagi keperluan pengurusan hutan dan marin di 
Sarawak yang merangkumi penyediaan kawasan hutan dan 
ekosistem marin yang mencukupi untuk manfaat generasi, 
pengurusan kawasan Permanent Forest Estate (PFE), 
penekanan terhadap pengurusan hutan secara baik bagi  
kawasan tanah kerajaan dan tanah berhakmilik dan      
pengeluaran sumber hutan secara lestari untuk keperluan 
pasaran domestik dan eksport. 

Dasar Perhutanan  
Semenanjung Malaysia 

2020   

Dasar Hutan Sabah 
2018 

Dasar Hutan Sarawak 
2019 

EVOLUSI DASAR BAGI SEKTOR PERTANIAN DI MALAYSIA (SAMB.) 

Dasar ini menggariskan perkara berikut: 
 Kawasan pertanian khususnya kawasan kelas 2 tanah 

pertanian yang terletak diluar kawasan    pembangunan 
akan terus dipelihara untuk tujuan pertanian; 

 Kawasan tanaman padi Barat Laut Selangor akan terus 
dikekalkan; 

 Kawasan tanah tinggi di Negeri Selangor adalah   
merupakan kawasan hutan simpan kekal; dan 

 Membangunkan kawasan bekas lombong untuk aktiviti 
pertanian (akuakultur dan penternakan itik) atau 
rekreasi. 

Rancangan Struktur 
Negeri Selangor 2035 

